
Kæri lesandi.  
Það er mér sannur heiður að segja frá starfi, sem bæði hefur 
þroskað mig og nær umhverfi mitt frá því ég hóf nám í sjúkraliðanum og 
hvernig það hefur opnað nýja sýn á hversu gefandi ummönnun/hjúkrun er. 
Starf eins og þetta sem einkennist af samvinnu, hlýhug og virðingu tel ég 
vera ómetanlegt.  
Ungur að árum, 13 ára, byrjaði ég að vinna sem stuðningsfulltrúi  
þar sem áhuginn kviknaði á að aðstoða þá sem ekki væru færir um það 
sjálfir. 
 
Nám á menntaskólastigi 
Ég tel að það séu forréttindi að í boði sé að læra undirstöðuatriði í hjúkrun 
og hvernig megi með aukinni menntun koma í veg fyrir fordóma gagnvart 
einhverju sem maður ekki þekkir. 
Þeir sem glíma við geðsjúkdóma, þunglyndi og langvinna sjúkdóma eru í 
augum einhverra bara geðveikir eða aumingjar. En þegar maður hefur 
unnið við þetta í lengri eða skemmri tíma öðlast maður allt aðra sýn á 
hvernig líf þessara einstaklinga er og að öllu jöfnu er það alls ekki svo 
frábrugðið hversdagslífi landans. 
Öll höfum við svipaðar þarfir og langanir, sama hvort við erum karlar eða 
konur og það gefur okkur ákveðna lífsfyllingu að sinna þessu starfi og gefa 
af okkur. Það að vera þáttakandi í óeigingjörnu og gefandi vinnuumhverfi 
fær maður svo margfalt borgað til baka.  
Námið tekur 3 ár og á námstímanum lærir maður mjög margt hagnýtt sem 
nýtist bæði í starfi og lífinu sjálfu. 

